
内容概要

　　你想了解晚清时期的全能外交家傅云龙先生吗？
想知道他是怎样由一个封建时代埋头读圣贤书的读书人，一步一步演变成为接受新思想新知识并学以
致用的洋务运动的实践者的过程吗？
⋯⋯那么，不尽可能多地看看他最私密的文字就是一个很大的遗憾，本书则是你摆脱遗憾的最佳选择
！

章节摘录

　　游历图经馀纪　　游历地球图　　花翎二品衔、直隶即补道、总办北洋机器局、前游历使，臣傅
云龙述：　　云龙遵朝谕出洋游历之国六：日本也，美利加也，秘鲁也，巴西也，英属地加纳大也，
日斯巴尼亚属地古巴也。
而舟车所至，假道层出，于是繇日本国而美利加合众国，而英属地加纳大，而日斯巴尼亚属地古巴，
而新加拉那大国，而埃瓜度国，而秘鲁国，而智利国，而巴他峨尼国，而英属地巴别突司岛，而丹属
地先塔卢斯，而美利加，而日本。
凡往还一十有一国，历程一十二万有八百四十四里，异途无论已。
即往还同航太平洋，而潮线亦异：往时起纬三十六度五十七分，屈曲北行四十五度十六分，又少南行
三十九度二十二分而至美利加之三法兰昔斯哥，即旧金山也，为日十八，地自西而东，舟亦自西而东
，日速十七分，故闰一日于期间；还时较往时更北数度，行日十五，地东行，舟西行，日迟十七分，
故少一日。
算学家所谓循大圆弧而行之理，非此无以见也。
纬线近北愈狭，圆弧愈小，程以狭而省，即行以省而速，所谓大周行船法，非欤!凡绘地图，球面有三
：一以赤道为圆界，日平球，是犹置身北极外而俯视之也，南亦如之，如仅绘游历加纳大图，此法庶
其可乎，盖与我京同近北极也。
一以某处地平为圆界，曰偏球，游非一地，难可概此。
一以子午圈为圆界，曰正球，圆锥切线之法，不外乎是。
或谓航海难问面积，何若墨加祷法乎?曰：大周行船法省于墨加祷图中之程多矣。
航海者先视圆弧之大小，次定行舟之曲线，如由横滨至三法兰昔斯哥，欲东先北，此其大验。
是图以正面图西，以斜面补东，以朱线识游程往还，谓为切线法之正球可，谓为大周行船法之变格亦
奚不可。
（南北花旗即南北阿美利加洲别称，亦互见例图。
镂铜板于日本。
）述《游历图》。

